
tripurasundarIShoDashopachArapUjA

த்ரிபுரஸுந்த³ரீஷோட³ஶோபசாரபூஜா

ஶ்ரீக³ணேஶாய நம: ।
கல்பலதாதி³ஸுரத்³ருமவாடீகல்பிதரத்நக்³ரு’ஹாதி⁴நிவாஸாம் ।
கல்பஶதார்ஜிதபுண்யவிஶேஷாச்சேதஸி பா⁴வநயாஹமுபாஸே ॥ 1॥
ஏணத⁴ராஶ்மக்ரு’தோந்நததி⁴ஷ்ண்யம் ஹேமவிநிர்மிதபாத³மநோஜ்ஞம் ।
ஶோணஶிலாப²லகம் ச விஶாலம் தே³வி ஸுகா²ஸநமத்³ய த³தா³மி ॥ 2॥
ஈஶமநோஹரரூபவிலாஸே ஶீதலசந்த³நகுங்குமமிஶ்ரம் ।
ஹ்ரு’த்³யஸுவர்ணக⁴டே பரிபூர்ணம் பாத்³யமித³ம் த்ரிபுரேஶி க்³ரு’ஹாண ॥ 3॥
லப்³த⁴ப⁴வத்கருணோऽஹமிதா³நீம் ரத்நஸுமாக்ஷதயுக்தமநர்த⁴ம் ।
ருக்மவிநிர்மிதபாத்ரவிஶேஷேஷ்வர்க்⁴யமித³ம் த்ரிபுரேஶி த³தா³மி ॥ 4॥
ஹ்ரீமிதி மந்த்ரஜபேந ஸுக³ம்யே ஹேமலதோஜ்ஜ்வலதி³வ்யஶரீரே ।
யோகி³மந:ஸமஶீதஜலேந ஹ்யாசமநம் த்ரிபுரேऽத்³ய விதே⁴ஹி ॥ 5॥
ஹஸ்தலஸத்கடகாதி³ஸுபூ⁴ஷா ஆத³ரதோऽம்ப³ வரோப்ய நிதா⁴ய ।
சந்த³நவாஸிதமந்த்ரிததோயை:ஸ்நாநமயி த்ரிபுரேஶி விதே⁴ஹி ॥ 6॥
ஸஞ்சிதமம்ப³ மயா ஹ்யதிமூல்யம் குங்குமஶோணமதீவ ம்ரு’து³த்வம் ।
ஶங்கரதுங்க³தராங்கநிவாஸே வஸ்த்ரயுக³ம் த்ரிபுரே பரிதே⁴ஹி ॥ 7॥
கந்த³லத³ம்ஶுகிரீடமநர்க⁴ம் கங்கணகுண்ட³லநூபுரஹாரம் ।
அங்க³த³மங்கு³லிபூ⁴ஷணமம்ப³ஸ்வீகுரு தே³வி புராதி⁴நிவாஸே ॥ 8॥
ஹஸ்தலஸச்சதுராயுத⁴ஜாலே ஶஸ்ததரம் ம்ரு’க³நாபி⁴ஸமேதம் ।
ஸத்³த⁴நஸாரஸுகுங்குமமிஶ்ரம் சந்த³நபங்கமித³ம் ச க்³ரு’ஹாண ॥ 9॥
லப்³த⁴விகாஸகத³ம்வகஜாதீசம்பகபங்கஜகேதகயுக்தை: ।
புஷ்பசயைர்மநஸாவசிதைஸ்த்வாமம்ப³ புரேஶி ப⁴வாநி ப⁴ஜாமி ॥ 10॥
ஹ்ரீம்பத³ஶோபி⁴மஹாமநுரூபே தூ⁴ரஸிமந்த்ரவரேண மநோஜ்ஞம் ।
அஷ்டஸுக³ந்த⁴ரஜ:க்ரு’தமாத்³யே தூ⁴பமிமம் த்ரிபுரேஶி த³தா³மி ॥ 11॥

ஸந்தமஸாபஹமுஜ்ஜ்வ்லபாத்ரே க³வ்யக்⁴ரு’தை: பரிவர்தி⁴ததே³ஹம் ।
சம்பககுட்³மலவ்ரு’ந்த³ஸமாநம் தீ³பக³ணம் த்ரிபுரேऽத்³ய க்³ரு’ஹாண ॥ 12॥
கல்பிதமத்³ய தி⁴யாऽம்ரு’தகல்பம் து³க்³த⁴ஸிதாயுதமந்நவிஶேஷம் ।
மாஷவிநிர்மிலபூபஸஹஸ்ரம் ஸ்வீகுரு தே³வி நிவேத³நமாத்³யே ॥ 13॥
லங்கி⁴தகேதகவர்ணவிஶேஷை: ஶோதி⁴தகோமலநாக³த³லைஶ்ச ।
மௌக்திகசூர்ணயுதை: க்ரமுகாத்³யை: பூர்ணதராம்ப³ புரஸ்தவ பாத்ரீ ॥ 14॥
ஹ்ரீம்‍த்ரயபூரிதமந்த்ரவிஶேஷம் பஞ்சத³ஶீமபி ஷோட³ஶரூபம் ।
ஸஞ்சிதபாபஹரம் ச ஜபித்வா மந்த்ரஸுமாஞ்ஜலிமம்ப³ த³தா³மி ॥ 15॥
ஶ்ரீபத³பூர்ணமஹாமநுரூபே ஶ்ரீஶிவகாமமஹேஶ்வரஜாயே ।
ஶ்ரீகு³ஹவந்தி³தபாத³பயோஜே ஶ்ரீலலிதாபரமேஶி நமஸ்தே ॥ 16॥
இதி ஶ்ரீத்ரிபுரஸுந்த³ரீஷோட³ஶோபசாரபூஜா ஸம்பூர்ணா ॥

